
بھیڑ کے اوقات میں قیمتوں کے پروگرام سے ہونے والی نمو پر گورنر ہوکل  ٹریفک میں کمی، کاروبار میں اضافہ: 
  کی جانب سے روشنی ڈالی گئی

  
فیصد تیزی سے داخل ہو رہا   30فیصد کمی آئی اور یہ پلوں اور ٹنلز میں  11سینٹرل بزنس ڈسٹرکٹ میں ٹریفک میں 

  فیصد سے زیادہ کمی  70ہے؛ ہارن بجاتی گاڑیوں کے خلاف شکایات میں 
  

فیصد اضافہ اور ریٹیل سیلز میں   5فیصد اضافہ، ریستورانوں کی ریزرویشن میں  20براڈوے کے حاضرین میں تقریباً 
  بلین کے قریب اضافے کی توقع 1تقریباً $

  
سب ویز، بسوں، لانگ آئی لینڈ ریل روڈ اور میٹرو نارتھ ریل روڈ کے ذریعے نقل و حرکت کرنے والی سواریوں کی 

  تعداد میں اضافہ
  

فیصد اضافہ، جبکہ مسافر حضرات ہر روز فی  7سینٹرل بزنس ڈسٹرکٹ کے دفتروں میں کام کرنے والے ملازمین میں 
  منٹ بچاتے ہیں 21پھیرا 

  
  

 Kathyنیو یارک کے بھیڑ میں قیمتوں کے پروگرام کے تحت جاری پیش رفت پر روشنی ڈالنے کے لیے، آج گورنر 
Hochul   کیتھی ہوکل( کاروباری رہنماؤں، ٹرانزٹ کے حامیوں اور منتخب حکام کے ساتھ شامل ہوئیں۔ بھیڑ میں(

قیمتوں کے نفاذ کے موثر ہونے کے بعد کے مہینوں میں، ٹریفک میں کمی جبکہ کاروبار میں اضافہ ہوا ہے، کیونکہ  
 Centralے سینٹرل بزنس ڈسٹرکٹ )پروگرام پورے نیو یارک میٹرو ایریا کے مسافروں کو اور مینہیٹن ک

Business District, CBDکے کاروباری اداروں اور دفاتر کو فوائد پہنچاتا ہے۔ )  
  

"دو ماہ قبل بھیڑ میں قیمتوں کے موثر ہونے کے بعد سے، ٹریفک میں کمی آئی ہے اور کاروبار میں اضافہ ہوا ہے 
 Hochulگورنر  اور یہی وہ ترقی کی قسم ہے جو ہم نیو یارک کے شہریوں کو دینے کا سلسلہ جاری رکھیں گے،" 

"ہر روز، نیو یارک کے مزید شہریوں کو ہمارے سفر، معیارِ زندگی اور معیشت سے ہونے والے فوائد  )ہوکل( نے کہا۔
  دیکھنے اور سننے کو ملتے ہیں، اور ہم اس سلسلے سے پیچھے نہیں ہٹیں گے۔"

  
MTA  کےCEO  اور سربراہJanno Lieber  ،بھیڑ سے نجات کام دکھا رہی ہے، گاڑیاں اور )جینو لیبر( نے کہا"

بسیں تیزی سے حرکت کر رہی ہیں، پیدل مسافروں کی تعداد میں اضافہ ہوا ہے، حتیٰ کہ شور کی شکایات میں بھی  
کمی آئی ہے۔ یہی وجہ ہے کہ یکے بعد دیگرے پولز میں مزید در مزید نیو یارک کے شہری یہ کہہ رہے ہیں کہ وہ ان 

 جودگی کو برقرار دیکھنا چاہتے ہیں اور وہ ایسا ہوتے ہوئے دیکھیں گے۔" فوائد کی مو
  

MTA  ،5ڈیٹا، کاروباری گروہوں اور دیگر ڈیٹا وسائل سے حاصل ہونے والی دیگر رپورٹس اور مطالعوں کے مطابق  
  جنوری کو بھیڑ میں قیمتوں کے پروگرام نے موثر ہونے کے بعد سے فوائد کا ایک وسیع سلسلہ فراہم کیا ہے۔

  
  ٹریفک میں کمی آئی ہے

  فیصد کمی آئی ہے۔ 11میں ٹریفک میں گزشتہ برس کے مقابلے میں  CBDفروری کے دوران  •
  میں گزشتہ برس کے مقابلے میں تین ملین کم گاڑیاں داخل ہوئیں۔ CBDجنوری اور فروری کے دوران  •



فیصد تیزی کے ساتھ   30فروری کے دوران پلوں اور ٹنل کراسنگز میں گاڑیاں گزشتہ برس کے مقابلے میں  •
  داخل ہوئی ہیں۔

• CBD  منٹ تک بچا رہے ہیں۔ 21میں مسافر حضرات فی پھیرا  
فیصد تک ٹرپس  23میں بس سروس تیزتر ہوئی ہے، جبکہ ایکسپریس بسوں پر صارفین کے  CBDپورے  •

 منٹ یا اس سے زیادہ کی تاخیر ہوئی ہے۔  10میں 
میں گاڑیوں کے بے تحاشہ ہارن بجانے کی شکایات میں گزشتہ برس  CBDجنوری اور فروری کے دوران  •

  فیصد سے زیادہ کی کمی آئی ہے۔ 70کے مقابلے میں 
  

  کاروبار میں اضافہ ہو رہا ہے

فیصد اضافہ   19جنوری اور فروری کے دوران براڈوے شو کے حاضرین میں گزشتہ برس کے مقابلے میں  •
  ہوا۔

بھر میں ریستورانوں کی ریزرویشنز میں گزشتہ برس کے مقابلے  CBDجنوری سے مارچ کے وسط تک  •
  فیصد اضافہ ہوا۔ 5میں 

ملین  900$کے دوران ریٹیل فروخت  2025میں سال  CBDگزشتہ برس کے مقابلے میں امکان ہے کہ   •
  زیادہ رہے گی۔

میں کسی بھی عام دن پر دفتر آنے والے کارکنان میں گزشتہ برس کے مقابلے میں   CBDفروری کے دوران  •
  فیصد اضافہ ہوا ہے۔ 6.6

  
  ٹرانزٹ سواریوں کی تعداد میں اضافہ ہو رہا ہے

کے دوران ٹرانزٹ سواریوں کی تعداد میں گزشتہ برس کے مقابلے میں نمایاں اضافہ ہوا   2025جنوری اور فروری 
  ہے۔

  فیصد اضافہ ہوا ہے  9بس کی سواری میں  •
  فیصد اضافہ ہوا ہے  6سب وے کی سواری میں  •
  فیصد اضافہ ہوا ہے 8لانگ آئی لینڈ ریل روڈ کی سواری میں  •
  فیصد اضافہ ہوا ہے 4میٹرو نارتھ ریل روڈ کی سواری میں  •

  

MTA  کے چیف رسائی افسرQuemuel Arroyo  ،بھیڑ سے نجات ایک مقامی مسئلے  )کویموئیل ارَویو( نے کہا"
کو حل کرنے کے لیے ایک مقامی طریقہ ہے۔ اس طریقے کو فعال بنا کر ہم نیو یارک کے تمام تر شہریوں اور 

سیاحوں، بشمول وہ جو ڈرائیو کرتے ہیں اور وہ جو ہماری سب ویز، بسیں، اور اسی طرح پیراٹرانزٹ کی گاڑیاں  
  یے ہم موثر طریقے سے نقل و حرکت مہیا کر رہے ہیں۔"استعمال کرتے ہیں، ان سب ہی کے ل

  
"بھیڑ کے اوقات کے لیے قیمتیں کام دکھاتی ہیں، اور یہ نیو  )لِز کروگر( نے کہا،  Liz Kruegerریاستی سینیٹر  

یارک کے ان شہریوں کے لیے پہلے ہی کام دکھانا شروع کر چکی ہیں جن کی بڑی اکثریت ہر روز سرکاری ذرائع نقل  
اور   و حرکت پر انحصار کرتی ہے۔ بھیڑ کے اوقات میں قیمتیں سفر کو بہتر بنا رہی ہیں، بھیڑ میں کمی لا رہی ہیں

پبلک ٹرانزٹ کے لیے فنڈز میں اضافہ کر رہی ہیں اور یہ سب کام اس وقت ہو رہے ہیں جب اس علاقے میں موجود 
کاروباری ادارے پیدل مسافروں کی تعداد میں اضافے سے لطف اٹھا رہے ہیں اور اس پروگرام کی شہرت میں ان افراد  

ل میں اس سے متاثر ہو رہے ہیں۔ مجھے بھیڑ میں قیمتوں کے پروگرام کی خاطر  کے سبب اضافہ ہو رہا ہے جو اص
کے ہمراہ کھڑے ہونے پر فخر ہے، نہ صرف نیو یارک کے ان شہریوں کی جانب  MTA)ہوکل( اور   Hochulگورنر 

سے جو براہ راست اس سے فائدہ اٹھاتے ہیں، بلکہ نیو یارک کی حاکمیت اور قانون کی حکمرانی کی خاطر بھی جو کہ  
  ہماری جمہوریت کے لیے نشانِ منزل کی مانند ہے۔"

  
"بھیڑ کے اوقات کے لیے قیمتیں شروع  )بریڈ ہوئیلمین سیگل( نے کہا،   Brad Hoylman-Sigalریاستی سینیٹر  

فیصد تک بہتری آئی ہے۔ اس کا  59ہونے کے بعد سے سہ پہر کے مصروف ترین اوقات میں سفر کے وقت میں 
منٹ تک وقت بچا رہے ہیں۔ ہم   30سے  20مطلب ہے کہ ڈرائیور حضرات سینٹرل بزنس ڈسٹرکٹ میں ہر ایک دن  

ڈسٹرکٹ میں رہتے اور کام کرتے ہیں، ان کی بات پر بھروسہ کریں،   میں سے وہ لوگ جو اصل میں سینٹرل بزنس
بھیڑ کی قیمتیں واقعی کام دکھا رہی ہیں۔ پروگرام شروع ہونے کے بعد سے، نہ صرف سفر کے وقت میں کمی آئی ہے 

ضافہ ہوا ہے، مڈٹاؤن میں کاروبار پھل پھول رہا ہے، ٹول کے لیے حمایت میں  بلکہ پیدل مسافروں کی تعداد میں ا



اضافہ ہوا ہے اور ہمارے سب وے کے نظام میں ضروری بہتریوں کے لیے دسیوں ملین ڈالرز وصول پائے ہیں جو ہر  
ملین افراد کی جانب سے استعمال کی جاتی ہے۔ آپ اس پر کسی بھی رخ سے نگاہ دوڑائیں تو بھیڑ میں   3.5روز 

 Hochulا چاہیئے۔ مجھے فخر ہے کہ گورنر  قیمتوں کا پروگرام واقعی کامیاب رہا ہے اور اسے ضرور جاری رہن
  )ہوکل( نیو یارک کی حاکمیت کے لیے کھڑی ہیں اور بھیڑ کے کیمرے کام دکھا رہے ہیں۔"

  
"بھیڑ میں قیمتیں نیو یارک کے لیے پہلے ہی کردار  )رابرٹ جیکسن( نے کہا،  Robert Jacksonریاستی سینیٹر  

ادا کر رہی ہیں اور ہجوم میں کمی لا رہی ہیں، آلودگی میں کمی کر رہی ہیں اور ہمارے ٹرانزٹ نظام کے لیے اہم  
فنڈنگ فراہم کر رہی ہیں۔ ہمارا مستقبل ایک ایسے ٹرانزٹ نظام پر انحصار کرتا ہے کہ جو ہم سب کو آگے لے کر  

نہ کہ ہمیں رش میں پھنسا چھوڑ دے۔ یہ معاملہ اصل میں انصاف کا ہے کہ یقینی بنایا جائے کہ کام کرنے والے جائے 
افراد، طلباء اور بزرگوں کو قابل بھروسہ ٹرانزٹ تک رسائی میسر ہو جبکہ ایسے ٹریفک میں بھی کمی لائی جائے جو  

مارے شہروں کو جام کر دیتے ہیں۔ اس نازک لمحے میں، ہم سب کو اس سفر پر گامزن رہنا ہو گا۔ ماس ٹرانزٹ میں  ہ
سرمایہ کاری محض انفراسٹرکچر کا معاملہ نہیں، یہ ان لوگوں میں سرمایہ کاری ہوتی ہے جو اس شہر کو پھلتا پھولتا  

یدار نیو یارک کی جانب اسی عزم کے ساتھ سفر جاری رکھتے  رکھتے ہیں۔ آئیں چلیں ایک زیادہ صحت مند، زیادہ پائ
  ہیں۔"

  
کے ایک   MTA"میں بھیڑ کے اوقات کے لیے قیمتوں کو  )کورڈیل کلیئر( نے کہا،  Cordell Cleareریاستی سینیٹر  

ایسے طریقے کے طور پر دیکھتی ہوں کہ جس سے وہ اپنے کیپیٹل منصوبے کے لیے فنڈ حاصل کر سکتے ہیں اور  
ویں ڈسٹرکٹ  30فوائد پہنچا سکتے ہیں؛ جس میں ٹرانسپورٹ تک ازحد ضروری رسائی پذیری میں بہتری اور میرے 

  اسے پائیدار بنانا شامل ہے۔"اور اس کے ماوراء علاقوں میں انفراسٹرکچر کی تعمیرِنو اور 
  

"بھیڑ کے اوقات کے لیے قیمتیں کام کر رہی ہیں؛  )کرسٹن گونزیلز( نے کہا،  Kristen Gonzalezریاستی سینیٹر  
ہمیں کم بھیڑ، تیز رفتار بس کا سفر اور ٹرانزٹ سواریوں کی تعداد میں اضافہ دیکھنے کو مل رہا ہے۔ نیو یارک کے  
شہری اس امر کے حقدار ہیں کہ وہ اس پروگرام کے نفاذ سے فائدہ اٹھاتے رہیں، وہ صاف ہوا اور صاف تر سڑکوں  

ار ہیں۔ یہ صاف تر ہوا اور پبلک ٹرانسپورٹیشن کے لیے انتھک لڑائی کرنے والوں کی محنت اور اس کے ساتھ  کے حقد 
)ٹرمپ( انتظامیہ کے حکمناموں کے اوپر نیو یارک کے شہریوں کی امُنگوں کو فوقیت دینے کے   Trumpہی ساتھ 
  نر کے عزم کا صلہ ہے۔"لیے گور

  
"ایک مضبوط، قابل بھروسہ اور قابل رسائی  )لِنڈا بی روزینتھال( نے کہا،  Linda B. Rosenthalرکن اسمبلی 

پبلک ٹرانزٹ کا نظام نیو یارک شہر کے لیے لازمۂ حیات ہے اور بھیڑ کے اوقات کے لیے قیمتیں بذات خود بھی  
ہمارے ٹوٹتے بکھرتے انفراسٹرکچر اور مسلسل بھیڑ کے خلاف ایک تریاق ثابت ہوئی ہیں۔ پروگرام کے نفاذ کے بعد  

آزادی کے ساتھ رواں دواں رہتی ہے، بسیں زیادہ قابل بھروسہ ہو چکی ہیں اور ہمارے ماحول نے  سے، ٹریفک زیادہ 
)ٹرمپ( انتظامیہ کی جانب سے ہمارے بھیڑ کے اوقات کے پروگرام کو بند   Trumpکم تر اخراج سے فائدہ اٹھایا ہے۔ 

ک اور بے مصرف سیاسی چال ہے۔  کرنے کا مطالبہ نیو یارک کو سزا دینے کے ان کے خبط کے سلسلے کی محض ای
کو پبلک ٹرانسپورٹیشن کا   MTA)ہوکل( کا کیمرے آن رکھنے کا فیصلہ ہی درست فیصلہ ہے اور یہ  Hochulگورنر 

  ایسا نظام دوبارہ تعمیر کرنے میں مدد دے گا جس کا کہ ہمارا شہر حقدار ہے۔"
  

"یہ دیکھ کر میری خوشی کا کوئی ٹھکانہ ہی نہیں ہے کہ کم  )ڈیبرا گلک( نے کہا،  Deborah Glickرکن اسمبلی 
ٹریفک، کم آلودگی اور کم شور کے ساتھ بھیڑ کے لیے قیمتوں کا پروگرام اب تک کتنا کامیاب رہا ہے اور میں نیو  

یارک کے تمام شہریوں کے لیے ایک بہتر ٹرانزٹ کے نظام کو دیکھنے کی منتظر ہوں۔ نیو یارک طویل عرصے سے 
قوم کی قیادت کرتا آیا ہے اور اس اہم پروگرام کو منہدم کرنے کے لیے وفاقی انتظامیہ کی کوششوں کے خلاف   اس

  لڑائی میں، اپنے ساتھیوں کے ہمراہ کھڑے ہونے پر مجھے فخر ہے۔"
  

"بھیڑ کے لیے قیمتیں کام کر رہی  )جیسیکا گونزیلز روہاس( نے کہا،  Jessica González-Rojasرکن اسمبلی 
ہیں، اور اب ہم اس سے پیٹھ موڑ لینے کے متحمل نہیں ہو سکتے۔ محض چند ہی ماہ میں، ہم نے سفر کے اوقات میں  
بہتریاں دیکھی ہیں اور اپنے پبلک ٹرانسپورٹیشن کے نظام کی جدّت کاری میں تیزی لانے کے لیے ریونیو کے ایک  

)ٹرمپ( انتظامیہ کو  Trumpہے۔ نیو یارک کے شہریوں کو جس ترقی کی ضرورت ہے، ہم  نئے سلسلے کو تخلیق کیا  
اس کی راہ میں روڑے نہیں اٹکانے دیں گے۔ یہ پروگرام ٹریفک کی مقدار میں تخفیف اور اخراج میں کمی لانے کے  



ذریعے ہمارے ماحول میں بہتری کے لیے بھی انتہائی ضروری ہے، جس سے ہمیں صاف تر ہوا اور ایک صحت مند  
شہر حاصل کرنے میں مدد مل رہی ہے۔ ہمارا شہر بہتر بس اور سب وے سروسز، جدید انفراسٹرکچر اور بڑے پیمانے  

لیے محفوظ، قابل بھروسہ، حسب استطاعت اور   پر رسائی پذیری کے لیے تیار ہے۔ پبلک ٹرانسپورٹیشن کو ہر ایک کے
کی تقویت پر توجہ   MTAقابل رسائی ہونا چاہیئے۔ آئیں چلیں اس رفتار کو برقرار رکھتے ہیں اور مستقبل کے لیے  

  مرکوز کرتے ہیں۔ بڑھے چلو!"
  

"بھیڑ میں قیمتوں کا پروگرام ہمارے شہر کو درپیش متعدد )ٹونی سمون( نے کہا،  Tony Simoneرکن اسمبلی  
بحرانوں کے لیے ناگزیر حل کے طور پر تیار کیا گیا تھا، جب سے یہ کیمرے متحرک ہوئے ہیں اس نے اپنے مشن 

سے کہیں زیادہ حاصل کیا ہے۔ ہمارے سب وے کا شیرازہ بکھر رہا ہے۔ بھیڑ کی قیمتوں نے اس کی مرمت کے لیے  
ن فراہم کیے ہیں۔ ہمارے شہر کا مرکز گاڑیوں کے بے تحاشہ ہجوم کے سبب جامد ہو چکا تھا۔ بھیڑ کے اوقات  بلی 15$

کے لیے قیمتوں نے ٹریفک کو اطراف کے علاقوں میں دھکیلے بغیر بھیڑ میں نمایاں کمی کی ہے۔ ٹریفک میں کمی  
میں خرچ کی جانے والی رقم میں کمی نہیں آئی ہے،   CBDڑکیں صاف تر اور محفوظ تر ہیں۔  کی وجہ سے ہماری س

ٹرانزٹ سفر میں اضافہ ہوا ہے اور ہارن بجانے والوں کی تعداد میں کمی آئی ہے۔ بھیڑ کے لیے قیمتیں آخرکار یہاں آن  
  موجود ہیں اور یہ ہماری توقعات سے کہیں بڑھ کر ہے۔ میں گورنر کے ساتھ ہوں، کیمرے آن رکھیں!"

  
"بھیڑ میں قیمتوں کا پروگرام ایک بڑی کامیابی رہا  )مارک لیوائن( نے کہا،  Mark Levineمینہیٹن بورو کے صدر  

ہے۔ شہر جام ہونے میں کمی آئی ہے، ماس ٹرانزٹ کی سواریوں میں اضافہ ہوا ہے، اور ہم سب وے اسٹیشن کے  
ایلیویٹرز، سیکنڈ ایونیو سب وے میں توسیع، سنگلز کی جدّت کاری اور دیگر بہت سے کاموں کے لیے درکار ازحد  

اصل کر پا رہے ہیں۔ بھیڑ میں قیمتوں کے ذریعے نیو یارک شہر کو پہنچنے والے تمام تر فوائد کو ضروری فنڈز ح
  مستقبل میں جاری دیکھنے کے لیے میں پرُامید ہوں۔"

  
"ہم بے حد  )ڈینا ڈینس( نے کہا،  Danna Dennis( کی سینیئر آرگنائزر  Riders Allianceرائیڈرز الائنس )

مشکور ہیں کہ بھیڑ میں قیمتوں کا دفاع کرنے اور پبلک ٹرانزٹ کی حمایت کے سلسلے کو جاری رکھنے کے لیے آج 
گورنر کے ساتھ کھڑے ہیں۔ حاصل کلام یہ ہے کہ بھیڑ میں قیمتیں کام دکھا رہی ہیں: ٹرانزٹ سواری میں اضافہ ہو رہا 

اور نیو یارک کے لاکھوں باشندے فائدہ اٹھا رہے ہیں۔ ہمیں اس رفتار کو  ہے، بسیں زیادہ تیزی سے سفر کر رہی ہیں، 
برقرار رکھنے کی ضرورت ہے، اور ہم ٹرانزٹ رائیڈرز اور نیو یارک کے تمام شہریوں کے لیے اس انتہائی ناگزیر  

  پیش رفت کا رخ واپس پیچھے کی جانب نہیں موڑ سکتے۔"
  

( برائے Permanent Citizens Advisory Committee, PCACمستقل شہریوں کی مشاورتی کمیٹی )
MTA   کی ایگزیکٹو ڈائریکٹرLisa Daglian  ،بھیڑ میں قیمتیں کارگر ہیں۔ یہ ایک حقیقت  )لیزا ڈیگلیئن( نے کہا"

ہے! ہم کم ٹریفک، سفر کے بہتر اوقات کار اور زیادہ تیز رفتاری سے سفر جو کہ ڈرائیورز، بس کی سواریوں، ہنگامی  
گاڑیوں اور ترسیل کاروں کے لیے ایک اچھی خبر ہے، اس کی شکل میں شہر اور خطے کے اندر اور اس کے 

د دیکھ رہے ہیں۔ کم بھیڑ کا مطلب محفوظ تر اسٹریٹس اور کم شور شرابا، نیز براڈوے، اطراف میں فوری فوائ
ور بڑے اور چھوٹے کاروباروں کے لیے عوام کی بھرپور واپسی بھی ہے۔  ریستورانوں، کمرشل لیز پر دستخطوں ا

ہمیں مزید قابل رسائی اسٹیشنز، سگنلز میں بہتریاں اور بہتر بسوں کی موجودگی میسر ہونے جا رہی ہے، اور یوں 
)ہوکل( کی بدولت ہے جو  Hochulٹرانزٹ سواریاں بھی بڑے پیمانے پر فیض یاب ہونے والی ہیں۔ اور یہ سب گورنر 

  سواریوں اور ہماری معیشت کے لیے مضبوطی سے کھڑی ہیں اور ان کی وکالت کرتی ہیں!"
  

)سمارا کرسیک( نے کہا،   CEO Samara Karasykہڈسن اسکوائر بزنس امپروومنٹ ڈسٹرکٹ کی صدر اور 
)ہوکل( کا شکریہ ادا  Hochul"بھیڑ میں قیمتیں ہمارے شہر کی ایک فتح ہے اور میں مسلسل وکالت کرنے پر گورنر  

کرتی ہوں۔ نیو یارک کے شہری اور نیو یارک شہر کے علاقے جیسا کہ ہڈسن اسکوائر بھیڑ میں کمی اور ماس ٹرانزٹ  
کے لیے زیادہ فنڈنگ سے بے انتہا فائدہ اٹھاتے ہیں۔ یہ ہمارے ماحول کو بہتر بناتا ہے، محفوظ تر اسٹریٹس تخلیق کرتا  

لیے گنجائش میں اضافے کا موقع دیتا ہے اور رنگارنگ سینٹرل بزنس ڈسٹرکٹس کی آبیاری  ہے، پیدل چلنے والوں کے 
برس کے   15کرتا ہے۔ ہم نے ہالینڈ ٹنل کے اطراف میں ٹریفک میں عملاً کمی ہوتے ہوئے دیکھی ہے، جو کہ گزشتہ 

اور انہیں سرسبز بنانے کے  دوران ہماری اسٹریٹس اور اس کے اطراف میں موجود پیدل چلنے کے راستوں میں توسیع 
لیے ہماری کوششوں کے ساتھ مل کر مقامی معیشت کو نمو دینے میں مدد دے گا اور ہماری کمیونٹی کی قوت حیات  

  میں اضافہ کرے گا۔"



  

)جیفری لی   Jeffrey LeFrancoisمیٹ پیکنگ ڈسٹرکٹ مینجمنٹ ایسوسی ایشن کے ایگزیکٹو ڈائریکٹر 
"پبلک ٹرانزٹ نیو یارک شہر کے لیے آبِ حیات ہے اور نظام کو بہتر بنانا کاروبار کے لیے، میٹ  فرانکوئس( نے کہا، 

پیکنگ ڈسٹرکٹ اور اس خطے کے لیے اچھا ہے۔ ٹریفک کی روانی کو بہتر بنانے سے اسٹریٹس کو خاموش تر اور  
ند کرتے ہیں، تو وہ اس کی مؤثریت ہی  زیادہ موثر بنایا جا سکتا ہے۔ اور اگر کاروبار کوئی ایک چیز سب سے زیادہ پس

 ہے، کیونکہ جب لوگوں اور اشیائے صرف کی نقل و حرکت کو ترجیح دی جاتی ہے، تو ہم سب ہی کامیاب ہوتے ہیں۔"  
  

"یونین اسکوائر سالہاسال سے )جولی اسٹین( نے کہا،  Julie Steinیونین اسکوائر پارٹنرشپ کی ایگزیکٹو ڈائریکٹر 
کے آغاز سے، یونین اسکوائر میں کسی بھی عام دن پر پیدل   2025پیدل مسافروں کی تعداد میں اضافہ دیکھ رہا ہے۔ 

مسافروں کی تعداد، اس سیزن کے لیے حالیہ تاریخ کی بلند ترین سطحوں تک پہنچ چکی ہے، جو کہ عالمی وبا سے  
یے حال ہی میں قائم ہونے والی مثالوں دونوں کی نسبت زیادہ ہے۔ ہم اپنی کمیونٹی  پہلے اور جنوری و فروری کے ل

سے سن رہے ہیں کہ یونین اسکوائر زیادہ پرسکون اور پیدل مسافر دوست محسوس ہوتا ہے اور زمینی ٹرانسپورٹیشن 
ذریعے ڈسٹرکٹ میں آنے اور جانے کے سفر میں بہتری آئی ہے۔ اگرچہ بھیڑ میں قیمتیں بڑے پیمانے پر بحث کا   کے

موضوع رہی ہیں، تاہم فی الحال یہ ٹریفک کے بہاؤ، ماحول اور نیو یارک کے شہریوں کے تجربات پر پالیسی کے  
یاب ڈیٹا فراہم کر رہی ہیں۔ یہ قابل قدر معلومات،  اثرات کو سمجھنے کی خاطر نیو یارک کو انتہائی درکار فوری دست

آنے والے سالوں میں ہمارے شہر کے لیے ٹرانسپورٹیشن کی منصوبہ بندی کی خاطر معلومات کی فراہمی اور اس کی  
 تشکیل کے لیے انتہائی اہم ہیں۔" 

  
"بھیڑ میں قیمتیں ٹریفک میں کمی کرنے،  )باربرا بلیئر( نے کہا،  Barbara Blairگارمنٹ ڈسٹرکٹ الائنس کی صدر 

ہوا کے معیار کو بہتر بنانے اور ہمارے شہر کو تقویت دینے میں اہم کردار ادا کرتی ہیں۔ ہمیں آگے بڑھتے رہنے اور  
ہم واپس پیچھے نہیں ہٹ   --ان اہم نوعیت کے مسائل سے نمٹنے کے سلسلے کو جاری رکھنے کی ضرورت ہے 

یوں سے منہ نہیں موڑ سکتے تاکہ اپنی کمیونٹیز کے لیے ایک بہتر مستقبل کو یقینی بنا  سکتے اور اپنی ذمہ دار
  سکیں۔"

  
)کرسٹینا فرلانگ( نے  Cristina Furlong( کی بانی رکن Make Queens Saferکوینز کو محفوظ بنائیں )

"بھیڑ کی قیمتوں کے لیے بیس برس پر محیط وابستگی اور دیکھ بھال نے ہمیں محفوظ تر اسٹریٹس فراہم کی ہیں!  کہا، 
ٹریفک کی شاندار آمدورفت جاری ہے اور تمام معاشی طبقوں سے تعلق رکھنے والے افراد اس پروگرام کی کامیابی  

د سے فیضیاب ہونے کے منتظر ہیں کہ جس کا حقدار  سے خوشگوار حیرت میں مبتلا ہیں۔ ہم اس بہتر ٹرانزٹ کے فوائ
نیو یارک کا ہر ایک شہری ہے۔ یہ کوینز میں ہمارے لیے خاص کر اہم ہے، کیونکہ ہم پرہجوم پلیٹ فارمز کے باوجود 

لوگوں کو روزانہ اپنے پلیٹ فارمز پر دیکھتے ہیں اور بہتر رسائی کی ضرورت رکھتے ہیں جو کہ بھیڑ  بھی ہزاروں 
میں قیمتوں سے وصول پانے والی فنڈنگ کی وجہ سے زیادہ لوگوں کو جلد دستیاب ہو گی۔ ہم بھیڑ میں قیمت کے  

)ہوکل( کی مسلسل قیادت پر ان کو سراہتے ہیں اور احتیاط کے ساتھ اسے آگے بڑھانے پر  Hochulمعاملے پر گورنر 
  کا شکریہ ادا کرتے ہیں۔" MTAان کے اور 

  
( کے تحت ڈس  New York Lawyers for the Public Interestمفادِ عامہ کے لیے نیو یارک کے وکیل )

"بھیڑ میں  )کرسٹوفر اسکائیلر( نے کہا،  Christopher Schuylerایبلٹی جسٹس پروگرام کے مینجنگ اٹارنی 
قیمتوں کا پروگرام تمام شعبہ ہائے زندگی سے تعلق رکھنے والے نیو یارک کے شہریوں کے لیے ایک نعمت ہے، اور  
اب جبکہ ہم اس کے فوائد سے فیضیاب ہونے کا سلسلہ شروع ہی کر رہے ہیں، تو ایسے میں ہم وفاقی حکومت کو یہ  

کو ریونیو   MTAکرنے دیں گے۔ بھیڑ میں قیمتوں کا پروگرام  پروگرام روکنے کے لیے اپنی حدود سے تجاوز نہیں 
کہ سب وے کی تعمیر کے ازحد ضروری پروجیکٹس کے لیے فنڈز مہیا کیے جائیں  بلین فراہم کرتا ہے تا 15$میں 

جس میں معذوریوں کے شکار افراد کے لیے بے حد ضروری اور طویل عرصے سے مطلوب رسائی پذیری میں  
اڑیوں بہتریاں شامل ہیں۔ بھیڑ میں قیمتوں کے پرورگرام کے دو ماہ قبل آغاز سے ہی ہم نے ٹولنگ والے علاقوں میں گ
کے ٹرپس کی رفتار میں نمایاں بہتری دیکھی ہے، جس سے ان افراد کے لیے آسانی پیدا ہوئی ہے جو اپنی منزل  

کی پیراٹرانزٹ سروسز پر انحصار کرتے ہیں۔  Access-A-Rideمقصود تک جلدی پہنچنے کے لیے بسوں اور 
ک شہری اس امر کا حقدار ہے کہ وہ تیزتر سفر  معذوری کے شکار افراد اور ان کے ساتھ ہی ساتھ نیو یارک کا ہر ای

کرے اور ٹریفک میں پھنس کر اس کا وقت ضائع نہ ہو۔ ہم وفاقی حکومت کو یہ اجازت نہیں دے سکتے کہ وہ نیو  
  یارک کے شہریوں کو ہراساں کرے اور ایسے کامیاب پروگرام کو بند کر دے!"



  
"بھیڑ میں  )ایرک اے گولڈسٹین( نے کہا،  Eric A. Goldsteinقدرتی وسائل کی دفاعی کونسل کے سینیئر اٹارنی 

قیمتیں کام دکھا رہی ہیں! کھوئے سے کھوئے چھلتی ٹریفک کم ہی دیکھنے کو مل رہی ہے؛ گاڑیوں کی ٹکر میں کمی  
ہو رہی ہے؛ وہ جنہیں لامحالہ ڈرائیونگ کرنا پڑ رہی ہے ان کا وقت بچ رہا ہے؛ زیادہ لوگوں کی جانب سے ہمارے  

ہمیشہ کی طرح متحرک   CBDودگی میں کمی ہو رہی ہے؛ اور سب ویز؛ بسوں اور ریلوں کے استعمال کے سبب آل
)لیبر( اس پروگرام کو ریاستی اور وفاقی   Lieberکے سربراہ  MTA)ہوکل( اور   Hochulاور فعال ہے۔ گورنر 

 ے عین مطابق کامیابی کی شاہراہ پر گامزن رکھنے کے لیے بالکل حق بجانب ہیں۔" دونوں طرح کے قانون ک
  

"ہر گزرتے دن کے ساتھ اس امر  )جولی ٹائی( نے کہا،  Julie Tigheنیو یارک لیگ آف کنزرویشن ووٹرز کی صدر 
کے نئے ثبوت سامنے آ رہے ہیں کہ کیسے بھیڑ میں قیمتیں مسافروں اور کاروباری اداروں کے وقت کو بچا رہی ہیں،  

MTA   کی سواریوں اور اس کی کارکردگی کو فروغ دے رہی ہے اور خطے بھر میں مقبولیت حاصل کر رہی ہیں۔
Trump  ٹرمپ( انتظامیہ کی اس پروگرام کو ختم کرنے کے لیے یہ گمراہ کن کوشش محنت مزدوری کرنے والے ان(

لاکھوں افراد سے غداری ہے جو ہر روز بسیں، سب ویز اور ٹرینز پکڑتے ہیں اور ہم ان غیرحقیقی ڈیڈلائنز اور بے  
)ہوکل(  Hochulھڑے رہنے پر گورنر شرمی کے ساتھ جاری ہراسانی کے خلاف نیو یارک کے شہریوں کے لیے ک

  )جینو لیبر( کو سراہتے ہیں۔ کیمرے آن رہیں گے۔" Janno Lieberکے سربراہ  MTAاور 
  

)سیسلیا ایلیس(   Cecilia Ellisنیو یارک میں مفاد عامہ کے لیے تحقیقاتی گروپ انوائرمنٹل پروٹیکشن کی آرگنائزر 
"ہم جن طلباء کے ساتھ کام کرتے ہیں، وہ تیزتر سفر اور محفوظ تر اسٹریٹس سے پہلے ہی بے حد خوش ہیں،  نے کہا، 

یہ وہ کامیابیاں ہیں جو بھیڑ میں قیمتوں کے پروگرام کا آغاز ہونے پر ہی سامنے آ گئی ہیں۔ ہم بھیڑ میں قیمتوں کا  
لے کر بہتر سب وے ٹریکس، اپ گریڈ شدہ بسوں اور   سلسلہ جاری رہنے کے ساتھ مزید اسٹیشنز میں ایلیویٹرز سے

کو متحرک رکھنے پر   NYصاف تر ہوا جیسے فوائد دیکھنے کے بیتابی سے منتظر ہیں۔ ہم کیمرے آن رکھنے اور 
  )ہوکل( کو سراہتے ہیں!" Hochulورنر گ
  

"بھیڑ کی قیمتیں ٹریفک میں  )ٹام رائیٹ( نے کہا،  CEO Tom Wrightریجنل پلان ایسوسی ایشن کے صدر اور 
 Hochulکمی لانے، ٹرانزٹ میں بہتری اور ہماری علاقائی معیشت میں معاونت کے لیے کام کر رہی ہیں۔ گورنر  

کی جانب سے بھیڑ میں قیمتیں جو کہ ریاستی قانون کے تحت مجاز یافتہ اور وفاقی حکومت کی   USDOT)ہوکل( 
جانب سے منظور شدہ پروگرام ہے، اسے بند کرنے کے لیے اقدامات کے خلاف ڈٹ کر کھڑی ہیں اور اس پر ہم ان کو  

اری اداروں کو نقصان پہنچائے  سراہتے ہیں۔ بھیڑ میں قیمتوں کو روکنا محض ہمارے خطے کے رہائشیوں اور کاروب
  گا۔"

  
"اعدادوشمار جھوٹ  )کارلو سیزرا( نے کہا،  CEO Carlo A. Scissuraنیو یارک بلڈنگ کانگریس کے صدر اور 

نہیں بولتے: بھیڑ میں قیمتیں توقع سے زیادہ ریونیو دے رہی ہیں، ہماری سڑکوں کو اس سے کہیں زیادہ تیزی سے  
خالی کر رہی ہیں جس کی توقع کی گئی تھی، اور ہمیں ٹریفک کا وہ پھیلاؤ دیکھنے کو نہیں ملا ہے جس کی بعض نے  

ایک دن کے لیے بھی تاخیر کے متحمل نہیں ہو سکتے۔ یہ ایک بے حد پیشینگوئی کی تھی۔ ہم اس پروگرام میں 
کو فی الوقت    MTAضروری، مخصوص مقاصد کے لیے، اور بار بار ریونیو پیدا کرنے والا ذریعہ ہے جس کی کہ 

  کی معیشت کو مضبوط اور ہماری کمیونٹیز کو حرکت میں رکھا جائے۔"  ضرورت ہے، تاکہ نیو یارک
  

###  

